
“Krijimi i SPAK pozitiv, por korrupsioni mbetet problem”/ Raporti

i DASh pér klimén e biznesit: Shgipéria térheq mé shumé
investime amerikane, por ende ka pengesa

30/09/202622:22

Departamenti Amerikan i Shtetit vieréson rritjen ekonomike dhe fluksin rekord té

investimeve té huaja né Shqipéri, por evidenton njé séré problemesh gé vijojné té
shqetésojné investitorét: korrupsioni, konkurrenca e pandershme, pasiguria mbi
pronésiné, dobésité né drejtési dhe emigrimi i fugisé punétore.

Shqipéria paragitet né raportin e Departamentit Amerikan t& Shtetit pér klimén e

investimeve si njé ekonomi me potencial té konsiderueshém, por gé ende pérballet me

probleme strukturore qé ndikojné drejtpérdrejt né klimén e biznesit dhe vendimmarrjen
. e investitoréve té huaj.

Sipas raportit, ekonomia shqiptare u rrit me 3.7 pér gind né vitin 2025, ndérsa inflacioni
zbriti né rreth 2.2 pér gind. Borxhi publik ndaj PBB-sé ka réné ndjeshém, nga 75 pér qind
neé vitin 2021 né 52.6 pér gind né vitin 2025.

Njé nga zhvillimet mé té réndésishme &shté rritja e investimeve té huaja direkte. Sipas
té dhénave té raportit, FDI arriti né 1.84 miliardé dollaré né vitin 2025, nivelimé i larté i
regjistruar deri tani, ndérsa stoku total i investimeve t& huaja arriti né rreth 17 miliardé
dollaré.

Investimet amerikane rriten

Edhe investimet amerikane né Shqipéri kané shénuar rritje. Stoku i FDI-sé amerikane
arriti né 490 milioné& dollaré né vitin 2025, nga 382 milioné dollaré njé vit mé paré. Vetém
gjaté vitit 2025, investimet e reja amerikane arritén né rreth 72 milioné dollaré.

Raporti nénvizon se Shqipéria ofron né pérgjithési njé regjim liberal pér investimet e
huaja dhe lejon, me disa pérjashtime sektoriale, 100 pér gind pronési té huaj né
kompani.

Mes Shqipérisé dhe Shteteve té Bashkuara éshté né fuqgi edhe njé Traktat Bilateral
Investimesh i vitit 1998, i cili parashikon trajtim kombétar dhe trajtim t& kombit mé té
favorizuar pér investitorét amerikané, si dhe mekanizma pér zgjidhjen e
mosmarréveshjeve.

Megjithaté, raporti evidenton se Shqgipéria nuk ka njé marréveshje dypaléshe pér
shmangien e taksimit 1 dyfisht€ me Shtetet e Bashkuara.

Turizmi dhe pasurité e paluajtshme dominojné investimet

Investimet e huaja jané pérqgendruar kryesisht né sektoré té lidhur me pasurité e
paluajtshme, financat, industriné nxjerrése dhe tregtiné.

NE& vitin 2025, 34 pér qind e flukseve t& FDI-sé shkuan né pasuri té paluajishme, 18 pér

qind ne sherbime financiare, 10 per qind ne industrine nxjerrese dhe 10 per qind ne
tregtiné me shumicé dhe pakicé.

Raporti véren gjithashtu se shumica e projekteve t& miratuara si investime strategjike
né Shqipéri kané gené té pérgendruara né turizém dhe jané financuar kryesisht nga
investitoré vendas.

Ligji pér Investimet Strategjike, i miratuar né vitin 2015, éshté zgjatur disa heré dhe afati
aktual éshté deri né dhjetor 2026.

Korrupsioni

Pavarésisht progresit 1€ reformés né drejtési, DASH e identifikon korrupsionin si njé nga
problemet kryesore té klimés sé investimeve.

Investitorét e huaj, sipas raportit, raportojné shqetésime pér korrupsionin né
administraté, gjygésor dhe prokurime publike, si dhe pér konkurrencén e pandershme,
pastrimin e parave dhe ekonoming informale.

Raporti véren se reforma né drejtési e vitit 2016 ka sjellé ndryshime t& médha né sistem.
Procesi i vettingut ka cuar né largimin ose doréhegjen e mé shumé se gjysmés sé
gjyqtaréve dhe prokuroréve gé iu nénshtruan procesit.

NE t& njéjtén kohé, krijimi dhe forcimii SPAK-ut dhe strukturave té tjera kundér
korrupsionit dhe krimit 1€ organizuar vlerésohet si njé zhvillim i réndésishém.

Medgjithaté, raporti nénvizon se largimet e shumta nga sistemi kané krijuar edhe
vakanca né gjygésor dhe vonesa né shqyrtimin e ¢éshtjeve, veganérisht né gjykatat e
apelit.

Sipas DASH, Bashkimi Evropian pret qé Shqipéria té rrisé hetimet pér rastet e profilit té
larté té korrupsionit dhe té ndértojé njé histori mé té konsoliduar té ndjekjeve penale dhe
dénimeve.

Prona, njé nga problemet e médha pér investitorét

Njé pjesé e réndésishme e raportit i kushtohet ¢éshtjes sé pronés. DASH thekson se
pasiguria mbi titujt e pronésisé, dokumentacioni i paploté, korrupsioni dhe problemet me
regjistrimin e pasurive vijojné t& pérbéjné njé rrezik pér investitorét.

Sipas raportit 1& progresit t€ BE-sé p&r vitin 2025, rreth 91 pér qind e territorit éshté
regjistruar, por procesi i digjitalizimit mbetet pas.

Vetém 43 pér qind e titujve té pronésisé, 69 pér qind e dokumenteve mbéshtetése dhe
10 pér gind e hartave kadastrale ishin digjitalizuar.

Njé tjetér problem éshté fakti se rreth 80 pér gind e té dhénave 1& regjistruara mé paré
kérkojné verifikim pér té garantuar saktésiné e tyre.

Agjencia Shtetérore e Kadastrés ka vendosur objektiva pér pérfundimin e digjitalizimit
deri né fund t& vitit 2026 dhe pérfundimin e regjistrimeve té para té pronave deri né vitin
2028.

Shqipéria pérballet me mungesé té fuqisé punétore

Njé tjetér problem i evidentuar nga DASH éshté emigrimi. Sipas raportit, emigrimi i té
rinjve dhe i puncnjésve té kualifikuar po krijon mungesa té fuqisé punétore, veganérisht
né sektoré si turizmi.

NE vitin 2025, forca e punés né Shqipéri ishte rreth 1.28 milioné persona, ndérsa numri i
té punésuarve rreth 1.17 milioné. Papunésia zyrtare ishte 8.3 pér gind.

Por raporti thekson se emigrimi po redukton numrin e punonjésve té disponueshém né
tregun vendas. Kompanité po detyrohen gjithnjé e mé shumé t& rekrutojné punonjés
nga vende 1é tjera, pérfshiré vendet e Azisé Juglindore.

Dhoma Amerikane e Tregtisé, sipas raportit, e ka identifikuar gjetjen e stafit té
kualifikuar si njé nga shqetésimet kryesore t& kompanive.

Informaliteti vijon 1€ jeté njé tjetér dobési e ekonomisé shqiptare. Sipas INSTAT,
informaliteti né punésimin jo-bujgésor ishte 24.7 pér gind né vitin 2024, ndérsa
organizatat ndérkombétare e vlerésojné ekonominé informale né rreth 30—35 pér qind
1€ PBB-sé. Sektorét mé té ekspozuar jané bujgésia, tregtia me shumicé dhe pakicé dhe

naerumi.

DASH vleréson se informaliteti, s& bashku me t& ardhurat e paligjshme nga aktivitetet
kriminale, mund té& shtrembé&rojé konkurrencén dhe té krijojé avantazhe pér operatoré
gé nuk respektojné té njéjtat detyrime fiskale dhe ligjore.

Bankat dhe financat: sistem mé i géndrueshém

NE& sektorin financiar, raporti evidenton njé tablo mé pozitive. Kredit& me probleme rané
né 3.8 pér qind né fund té vitit 2025, nga 4.17 pér gind njé vit mé paré. Kredidhénia arriti
né rreth 10.7 miliardé dollaré, me njé rritje prej 13.4 pér qind.

Sistemi bankar mbetet likuid dhe i kapitalizuar. Mjaftueshmeéria e kapitalit ishte 20.36
pér gind né dhjetor 2025, mbi kérkesat e Bazelit.

Shqipéria u bé gjithashtu pjesé e SEPA-s né néntor 2024, ndérsa transaksionet e para
ndérkufitare SEPA u realizuan né tetor 2025.

Shgipéria avancon drejt BE-sé

N& aspektin e integrimit evropian, raporti véren se Shqipéria ka béré hapa té
réndésishém.

Negociatat pér anétarésimin né BE nisén né korrik 2022, procesi i screening-ut pérfundoi
né vitin 2023 dhe té gjitha grupimet e negociatave ishin hapur deri né néntor 2025.

Qeveria shgiptare synon pérfundimin e procesit t& anétarésimit deri né vitin 2030.

Pér investitorét, pérafrimi me legjislacionin e BE-sé shihet si njé faktor g&¢ mund té
pérmirésojé mé tej standardet rregullatore dhe siguriné juridike.

N& pérfundim, raporti i DASH e paraget Shqipériné si njé treg gé ka béré progres né
stabilitetin makroekonomik, digjitalizimin e shérbimeve publike, reformén né drejtési
dhe térhegjen e investimeve té huaja.

Por njékohésisht, investitorét pérballen ende me probleme konkrete: korrupsionin,
ekonominé informale, konkurrencén e deformuar, pasiguriné e pronés, zbatimin e dobét
té kontratave, ndryshimet e shpeshta fiskale, mungesén e fuqisé punétore dhe vonesat
né sistemin gjygésor.

Raporti evidenton késhtu njé kontrast t& réndésishém: Shqipéria po térheq nivele rekord
1é investimeve té huaja, por sfida kryesore mbetet krijimi i njé mjedisi ku kéto investime
té mbéshteten nga institucione mé té parashikueshme, konkurrence e barabarté dhe
siguri mé e madhe juridike.

